
__________________ maktabgacha  va       

  maktab ta’limi bo‘limi tasarrufidagi

 __-umumiy o‘rta ta’lim maktabi
__-“__” SINF RAHBARI

________________________ning
O‘zbekiston Respublikasi mustaqilligining
32 yilligiga bag‘ishlangan

“Yangi hayot uchun, yangi Oʻzbekiston uchun!”
shiori ostida tayyorlagan bir soatlik

Mavzu: “Vatan uchun yashaylik!”
Shior: “Yangi hayot uchun, yangi Oʻzbekiston uchun!”
Darsning maqsadi:
Ta’limiy:  “Har bir kun – bu imkoniyat, har bir kun – bu kelajak uchun poydevor” degan hayotiy shiorning mohiyati va ahamiyati haqida o‘quvchilarga tushuncha berish, o‘quvchilarga mustaqillik haqida, Yangi O‘zbekistonning dunyo miqiyosida tutgan o‘rni, istiqlolga erishgandan so‘ng iqtisodiy-ijtimoiy va ma’naviy – siyosiy sohalarda qo‘lga kiritgan yutuqlari haqida tushuntirish.

 Tarbiyaviy:  mavzu orqali o‘quvchilarda vatanga muhabbat, qadriyatlarni ulug‘lash,  baxtli bolalikning qadriga yetish, vatanparvarlik tuyg‘ularini shakllantirish. Mamlakatimizning o‘tmishi va bugungi kunda bo‘layotgan o‘zgarishlar, ularning inson omiliga ta’siri hamda boy ma’naviy merosini o‘rganish orqali ona vatanga sadoqat, mardlik, vatanparvarlik, insoniylik, ajdodlaridan faxrlanish, milliy g‘urur-iftixor tuyg‘usini o‘zida mujassam etgan yuksak didli, iymon-e’tiqodli, barkamol, ma’nan etuk inson bo‘lish ruhida tarbiyalash.                                                                          
Rivojlantiruvchi maqsad- o‘quvchilar faolligi, iqtidor va salohiyatini rivojlantirish,  2023 yil — Insonga e’tibor va sifatli ta’lim yili, shuningdek, “Obod qishloq”, “Obod mahalla”, “Har bir oila – tadbirkor”, “Yoshlar – kelajagimiz”, “Besh ijobiy tashabbus” “O‘zbekiston—2030” strategiyasining asosiy ustuvor yo‘nalishlari va “Xalq va armiya – bir tanu bir jondir!” tamoyilini ro‘yobga chiqarish maqsadida amalga oshirilayotgan ishlarni keng targ‘ib etish kabi muhim dastur va rejalar doirasida olib borilayotgan tub islohotlarning ma’no-mazmuni va ruhi mujassam etganligini o‘quvchilar ongiga singdirish.

Tayanch kompetensiya elementlari:
Axborotlar bilan ishlash kompetensiyasi: televizor, radiyo, telefon orqali berilgan xabarlarni gapirib bera olish.

O‘z-o‘zini rivojlantirish kompetensiyasi: kattalarni hurmat qilish, ularning nasihatiga amal qilish, jamoat joylarda o‘zini tuta bilish.

Milliy va umummadaniy kompetensiyasi: milliy bayramlarni, milliy qadriyatlarni, o‘zi yashab turgan tarixiy obidalarni bilish va bir-biridan farqlash.

Darsning turi: Yangi bilim berish.

Darsning usuli: Tushuntirish, savol-javob, hikoya, suhbat.

Darsning jihozi:
Didaktik jihoz: Vatanimiz tarixiga oid rangli suratlar, alloma va buyuk shaxslar portretlari. O‘zbekiston Respublikasi Bayrog‘i, Davlat ramzlari. Mamlakatimizda mustaqillik yillarida barpo etilgan sanoat korxonalari, shahar va qishloqlarda madaniyat, san’at va ta’lim muassasalari tasviri tushirilgan slaydlar.

Texnik jihoz: Proyektor, ekran, kompyuter.
Darsning  borishi:

           Dunyolar  ichida  o‘zing  bir  dunyo,

           Qo‘yningda  yursam  ham  goho  sir -  dunyo.

           Onam  deymu  seni,  singlim  deymi  yo,

           Vatan,  yagonasan  dilimda doim.
O‘quvchilar uch guruhga bo‘linib, partalarga  alohida-alohida joylashadilar. Dars O‘zbekiston Respublikasi madhiyasini jonli ijro etish bilan boshlanadi.

(o‘qituvchi) “muzyorar” metodidan foydalanib, tanishuv mashg‘ulotini o‘tkazadi. (5 daqiqa)

      O‘qituvchi: - Aziz o‘quvchilar, darsimizni tanishuv mashg‘uloti bilan boshlaymiz. Har kim oldin o‘z ismini, so‘ng o‘z ismi boshlangan tovush bilan insonga oid yaxshi fazilatlarni aytishi kerak.

Masalan: Alisher-aqlli. Bahoroy –baxtli, Dilbar-dono……

-1-sentyabr qanday kun?  Bu kun haqida qanday ma’lumotga egasiz?

- «Mustaqillik» so‘zining ma’nosi nima?

-Mustaqillikka qachon erishdik?

  Bu kunni hozir qanday nishonlaymiz?

-Mustaqillik sharofati bilan yurtimizda qanday o‘zgarishlar ro‘y berdi?                                                              (Bu savolga javob berishda plakatlardan foydalaniladi.)

-Sizning tinch va osuda yashashingiz uchun kimlar sababchi? 

- «Mustaqillikni mustahkamlash» deganda siz nimani tushunasiz? Buning uchun siz qanday ishlarni amalga oshirishingiz kerak?

Javoblar to‘ldirilib umumlashtiriladi.

      O‘qituvchi: -O‘zbekiston mustaqilligining qo‘lga kiritilishi tasodifiy hodisa  bo‘lmay, buning                  ildizi uzoq o‘tmishga borib taqaladi.

       Milliy g‘oyaning asosi bo‘lmish - mustaqillik, ozodlik va taraqqiyot uchun kurash qadim davrdayoq shakllanib, vaqt o‘tishi bilan ildiz otib boravergan. Bosqinchilar milliy g‘oyaning beqiyos kuch qudratini anglab uni qo‘porib tashlash uchun ayovsiz kurashib kelgan. Lekin milliy g‘oya o‘zbek xalqining ongi va qalbiga shu darajada chuqur singib ketgan. Daxshatli kuch uni yo‘qota olmadi. Aksincha bu g‘oya vaqti kelib, xalq qalbidan otilib chiqib, 1991-yil 31-avgustida  O‘zbekiston Mustaqil va ozod yurtga aylandi.

        Har bir guruhga matnlar tarqatiladi. Guruhda o‘qib chiqilgandan so‘ng, boshqa guruh matnlari bir – biri bilan almashtiriladi, shu tariqa guruhlar orasida o‘rganiladi. O‘qituvchi bilan muhokama qilinadi.

        O‘qituvchi: - Aql - idrokli,  farosatli, jasoratli, vatanparvarlar, mohir tashkilotchi hukmron  yuz yillarda bir dunyoga kelgan. Unga ishonch hosil qilish uchun keyingi ming yillikka nazar tashlansa bas.

         Mustaqillikka erishganimizga ham 32 yil bo‘ldi. Mustaqilligimizning keyingi yillarida mamlakatimizda qanday ishlar amalga oshirildi. Bu yillar zamirida nimalar yotibdi. “Obod mahalla”, “Har bir oila – tadbirkor”, “Yoshlar – kelajagimiz”, “Besh ijobiy tashabbus” kabi mos rasmlar ilib qo‘yiladi .

O‘zbekiston Respublikasining Prezidenti Sh.Mirziyoev “Qonun ustuvorligi va inson manfaatlarini ta’minlash – yurt taraqqiyoti va xalq farovonligining garovi” deb nomlangan ma’ruzasida jumladan shunday deydi - “Biz ta’lim va tarbiya tizimining barcha bo‘g‘inlari faoliyatini bugungi zamon talablari asosida takomillashtirishni o‘zimizning birinchi darajali vazifamiz deb bilamiz”. 

Yosh avlod tarbiyasi haqida gapirganda, Abdurauf Fitrat bobomizning mana bu fikrlariga har birimiz, ayniqsa, endi hayotga kirib kelayotgan o‘g‘il-qizlarimiz amal qilishlarini  juda-juda istardik. 

Mana, ulug‘ ajdodimiz nima deb yozganlar: 

“Xalqning aniq maqsad sari harakat qilishi, davlatmand bo‘lishi, baxtli bo‘lib izzat-hurmat topishi, jahongir bo‘lishi yoki zaif bo‘lib xorlikka tushishi, baxtsizlik yukini tortishi, e’tibordan qolib, o‘zgalarga tobe va qul, asir bo‘lishi ularning o‘z ota-onalaridan bolalikda olgan tarbiyalariga bog‘liq”. 
          Prezidentimiz raisligida 2019-yil19-mart kuni o‘tkazilgan yoshlarni ma’naviyatini yuksaltirish va ularni bo‘sh vaqtlarini mazmunli tashkil etishda 5 ta muhim tashabbusni belgilab berdi.

Birinchi tashabbus yoshlarning musiqa, rassomlik, adabiyot, teatr va san’atning boshqa turlariga qiziqishlarini oshirish, iste’dodini yuzaga chiqarishga xizmat qiladi.

Ikkinchi tashabbus yoshlarni jismoniy chiniqtirish, ularning sport sohasida qobiliyatini namoyish qilishlari uchun zarur sharoitlar yaratishga yo‘naltirilgan.

Uchinchi tashabbus aholi va yoshlar o‘rtasida kompyuter texnologiyalari va internetdan samarali foydalanishni tashkil etishga qaratilgan.

To‘rtinchi tashabbus yoshlar ma’naviyatini yuksaltirish, ular o‘rtasida kitobxonlikni keng targ‘ib qilish bo‘yicha tizimli ishlarni tashkil etishga yo‘naltirilgan.

Beshinchi tashabbus xotin-qizlarni ish bilan ta’minlash masalalarini nazarda tutadi.

Darsni  mustahkamlash:

O‘qituvchi:-Aziz  bolajonlar, har  bir  inson  uchun  Ona  bitta, Vatan  yagona. Bu  ikki  so‘z  orasida  shunday  mushtaraklik  borki, albatta  “Ona” so‘zini, onalar  haqida  so‘z  ketsa, ”Vatan” so‘zini  keltiradilar. Bu ikki  so‘z  bilan  birga  32 yildan  buyon  bir  kalom   o‘z  jarangi  ila  yurtimizda  yashayotgan   har  bir  insonning  qalb  tubiga  singib  ketdi. Bu so‘z “Mustaqillik” so‘zidir. Mustaqillik  tufayli  siz  va  sizning  tengdoshlaringiz  O‘zbekiston  nomini  dunyoga  taratmoqda. 
Har bir o‘zbekning qalbida  «Biz kimmiz?» degan savolga ikkilanmasdan beradigan javobi bor. Bu javoblar raqam va dalillar bilan yanada ishonchlidir.  O‘quvchilar darsdan olgan bilimlari asosida o‘z fikr va mulohazalarini bildiradilar. O‘quvchilar o‘zlari yod  olgan Vatan va mustaqillik haqidagi she’rlarini ifodali o‘qiydilar. 
Mavzu o‘qituvchi tomonidan umumlashtirilib yakunlanadi.

O‘quvchilar ishtirokini baholash.

Uyga vazifa: Mustaqillik va vatan haqida she’r yod olish va rasm chizib kelish.    

Endi siz  Zokirjon.com. veb-sayiti orqali o‘zingiz uchun kerakli hujjatlarni yuklab oling.

2023-2024-o‘quv tili uchun

Barcha fanlar va  sinflar bo‘yicha 68 soatli va 34-soatli  hamda  iqtidorli va  bo‘sh o‘zlashtiruvchi o‘quvchilar uchun sifatli to‘garak hujjatlari  mavjud.

Barcha fanlar uchun ish rejalar 

Metodbirlashma hujjatlari

Direktor, MMIBDO‘, O‘IBDO‘, maktab psixologi, Xotin-qizlar qo‘mitasi raisi, kutubxona mudirasi hujjatlari 

1-11-sinflar uchun Sinf soati 

1-11-sinflar rus maktablar uchun классных часов tayyor holatda bo‘lib  arzon va qisqa fursatda taqdim etiladi.

Admin Zokirjon bilan 90-530-68-66 raqam yordamida telegramdan  bog‘lanasiz yoki  nza456 izlab telegramda topasiz. 

Murojaatingizga qizqa fursatda javob beriladi. 

Hizmatimizdan foydalanib qulay imkoniyatga ega bo‘ling.

